
Ngenkathi ngisesekolishi ngacelwa ukuba nginikeze izifundiso emhlanganweni 
wempelasonto owawenzelwe abafundi basemakolishi. Ngathi uma ngitshela 
isoka lami ngalesi simemo langayeseka le ndaba ngoba phela iBhayibheli likubeka 
kucace ukuba abesifazane akumele nhlobo bafundise abesilisa. Ngakho-ke 
ngasenqaba isimemo leso. Sobabili sasizimisele ukuthobela izifundiso zeNcwadi 
eNgcwele ngendlela esasizizwisisa ngayo. Ngaya emcimbini lowo njengawo wonke 
umuntu, umlisa owayecelwe ukuba athathe indawo yami yena wayengumuntu 
omuhle ngempela kepha wayengakwazi ukufundisa. Ngenkathi ngihlezi phansi 
engqondweni yami kwakuzulazula umcabango othi, “Lokhu akubukeki kukuhle 
neze!” Ngabe uyafuna ukwazi ukuthi kwenzekani kulo mlisa engangithandana 
naye? Mina naye sashada! Indaba lena iqhubeka ngale ndlela:

Mina noMatt saqala impilo yethu yomshado ngonyaka ka-1978 sikholelwa 
ekutheni iBhayibheli lifundisa ukuthi kumele kube namazingaa okubusa ekhaya 
kanye nasenkonzweni. Lokho bekusho ukuthi abesilisa yibona abaholi futhi yibona 
abathatha izinqumo. Akusikho ukuthi besicabanga ukuthi uNkulunkulu uthanda 
abesilisa ngaphezu kwabesifazane, kepha nje ukuthi banezindima ezifanelekile 
abazidlalayo. Ngokuhamba kweminyaka sathola ukuthi kuba nokungqubuzana 
okukhulayo phakathi kwalokho ebesicabanga ukuthi kufundiswa yiBhayibheli 
nalokho besikubona empilweni yethu. 

Kusukela lapho sesithole umcebo wolwazi olwehlukile kulokhu ebesikwazi. Ama-
igalitheriyeni (noma abavumelana nokulingana kobulili) akholelwa ekutheni 
iBhayibheli lifundisa ngokulingana kwabo bonke abakholwayo, abakhululekile 
ukuba basebenzise iziphiwo abaziphiwe nguNkulunkulu emakhaya, ezinkonzweni 
kanye nasemiphakathini yabo. Lokho-ke kusho ukuthi zonke izikhundla 
zasenkonzweni kumele zesekwe phezu kweziphiwo kanye namakhono, hhayi 

Isingeniso

ubulili. Kanti-ke nasekhaya kumele kube yindawo yokuthobelana, yokukhuthazana 
kanye nobuholi obuhlanganyelwe.

Noma-ke kunjalo, siqhubeke njalo ukubona izimo lapho abesilisa nabesifazane 
becindezelwa yimibono yamazinga obuholi. Ngiye ngaya esitolo esidayisa izincwadi 
ngolunye usuku lapho ngabona khona ingxenye yezincwadi zabesifazane igcwele 
izincwadi ezikhuluma ngoshokoledi, ukuzivocavoca komzimba kanye nokuhlobisa 
endlini. Ingxenye yabesilisa yona ibinezincwadi ezikhuluma ngobuholi, ezezimali 
kanye nezindaba eziphathelene nezehlakalo zamanje. Ngabe myalezo muni 
lona odluliselwa kumadodakazi namadodana ethu na? Mina noMatt sike saya 
emshadweni lapho sezwa umakoti eyalwa ukuthi akothobela umyeni wakhe 
noma ngabe enephutha. Sazi futhi nabashadikazi abangabatshali bevangeli omali 
ababesekwa ngayo yahoxiswa ngoba bobabili babefundisa, bengabheki ubulili.

 

Ngabe bewazi… 
•	 UMphostoli uPhawulu akasebenzisi igama elithi “inhloko yekhaya” 

eBhayibhelini.
•	 INcwadi eNgcwele ithi kumele sithobelane, hhayi nje kuphela ukuba 

abesifazane bathobele abesilisa.
•	 Igama elithi “umsizi” elisetshenziswa ukuchaza owesifazane encwadini 

kaGenesise lisetshenziswa futhi ukuchaza uNkulunkulu.

Masithole iqiniso eliphelele ukuze sonke sikwazi ukukhonza iNkosi yethu 
uJesu silinganisene!



N o k h o  S i l i n g a n i s e n e  |  J A N E T  G E O R G E   3

UNkulunkulu wathi, “Masenze abantu ngomfanekiso wethu, basifuze, 
babuse phezu kwezinhlanzi zolwandle, nezinyoni zezulu, nezinkomo, 
nomhlaba wonke, nezilwanyana zonke ezinwabuzelayo emhlabeni. 
UNkulunkulu wamdala umuntu ngomfanekiso wakhe; wamdala 
ngomfanekiso kaNkulunkulu; wabadala owesilisa nowesifazane. 
UNkulunkulu wababusisa; uNkulunkulu wathi kubo: “Zalani, nande, 
nigcwalise umhlaba, niwunqobe, nibuse phezu kwezinhlanzi zolwandle, 
nezinyoni zezulu, nezilwanyana ezinwabuzelayo emhlabeni.” (uGenesise 
1:26-28, kugcizeleliwe). 

Kukhona izinhlaka ezimbili zamandla ezisobala lapha: amandla kaNkulunkulu 
phezu kwayo yonke indalo, kanye namandla ahlanganyelwe owesilisa 
nowesifazane phezu komhlaba nezidalwa. Kusukela ekuqaleni kwakungekho 
nhloso yokuba abesilisa babuse phezu kwabesifazane. Bobabili kumele 
bazale futhi bakhulise abantwana, futhi babuse phezu komhlaba – lokho-ke 
kuwumgidingo wesibindi!
	
UJehova uNkulunkulu wathi: “Akukuhle ukuba umuntu ahlale yedwa. 
Ngizakumenzela umsizi onjengaye.” (Genesise 2:18, kugcizelelwe).

Indalo

IBhayibheli lithi abesifazane badalelwe ukuba ngabasizi kubayeni babo. Ngabe 
lokho akusho ukuthi abesilisa bona-ke badalelwe ukuba ngabaholi abangabagidingi 
besibindi?

Abesilisa nabesifazane bebedalelwe ukuba ngabalingani, ababhekana nombuso 
kaNkulunkulu ngokulingana.

Igama elithi “umsizi” noma “ezer” lihunyushwe kabi eminyakeni ukuze linike 
umqondo wokuthi abesifazane badalelwe ukuba bakhonze abesilisa futhi babe 
ngaphansi kwabo. ULinda Bellville uyachaza: “Ukuvezwa kwegama ‘ezer’ 
amahlandla ayishumi nesishiyagalolunye eThestamenteni Elidala kukhombisa 
usizo olunikezwa yilowo onamandla kulowo oludingayo, ngokusho, usizo oluvela 
kuNkulunkulu, inkosi, isihlobo noma ibutho lempi. Ngaphezu kwalokho, 
amahlandla ayishumi nanhlanu kulawa ayishumi nesishiyagalolunye akhuluma 
ngosizo olunganikezwa nguNkulunkulu yena yedwa” (1). Isibonelo nasi:

Ngiphakamisela amehlo ami ezintabeni; usizo lwami luvelaphi na? Usizo 
lwami luvela kuJehova owenzile izulu nomhlaba.” (Amahubo 121:1-2)

Igama elithi “njengaye” noma “knegdo” lisho ukuthi ubuso nobuso, ukulingana 
noma ukufanelana. “Umlingani ofanelene naye” usho umlingani ofanelana 
naye ngakho konke! Owesifazane wadalwa namakhono ayedingeka ukuba ame 
eceleni kuka-Adamu bese befeza umsebenzi abawunikezwe nguNkulunkulu 
bobabili. UNkulunkulu wadala abesilisa nabesifazane njengabalingani 
abalinganayo, abamiselwe ukuba basebenzisane bencikene.

Kuthiwa “Amandla ayonakalisa, amandla amaningi onakalisa kakhulu.” 
Kuyingozi kakhulu ukubeka umuntu oyedwa (owesilisa) esihlalweni sobuholi 
engafanelekile futhi kungenamuntu abika kuyena. UNkulunkulu ukwazile 
lokhu – yingakho ukubambisana, hhayi amazingaa obuholi, kuwumfanekiso 
awubekile ukuba siwulandele. UNkulunkulu ubefune futhi ehlose ukuba 
kube nokubambisana ebudlelwaneni bomyeni/nenkosikazi emshadweni. 
Ukusuka kulo mfanekiso bese sihambisa phambili amazingaa obuholi kanye 
negunya ngeshwa kungaholela ekuhlukumezeni ngokwamazwi nasemzimbeni. 
Masihlaleni emfanekisweni wakuqala. 

Wathi kowesifazane: “Ngizakukubangela ubuhlungu obukhulu 
ekukhulelweni kwakho; uyakubeletha abantwana ngobuhlungu. 
Ukunxanela kwakho kuyakuba sendodeni yakho; yona iyakukubusa.” 
Wayesethi ku-Adamu: “Njengokuba ulalele izwi lomkakho, wadla 
kulowo muthi engakuyalela ukuthi ungadli kuwo, ngalokho umhlabathi 
uqalekisiwe ngenxa yakho. Uyakudla kuwo ngokukhathazeka zonke 
izinsuku zokuhamba kwakho. Uyakukuvezela ameva namakhakhasi, 
wena udle imifino yasendle. Ngesithukuthuku sobuso bakho uyakudla 
isinkwa sakho, uze ubuyele emhlabathini, lokhu wathathwa kuwo; 
ngokuba ungumhlabathi, uyakuphenduka umhlabathi.” (UGenesise 
3:16-19a, kugcizelelwe)

Bobabili, owesilisa nowesifazana baba nesandla ekuweni komuntu entandweni 
kaNkulunkulu. Ukuzikhethela kwabo isono yikona okwaletha lezi zimo: 
indawo engemnandi yoluhlala, ubuhlungu ekukhulelweni kanye nokubuswa 
kowesifazane ngowesilisa. Lokhu akusiyo imiyalelo yendlela okumele 
siphile ngayo, kepha kungumphumela wobubi besono esangena emhlabeni. 
Ukubusa kowesilisa phezu kowesifazane kuhle kwaameva ensimini, kuyinto 
okumele inqotshwe hhayi ukuba yamukelwe! UBelleville uyachaza, “Inhloso 

Kuanguko

Kubonakala sengathi ngaphansi kwamasiko amaningi abesilisa yibona 
abongamelayo. Ingabe kwenzeka loku ngoba uNkulunkulu edale abesilisa ngaleyo 
ndlela?

Utawala wa kiume ni laana ya kuanguka, Kitu cha kushindwa siyo cha 
kukumbatiwa.

engcwele ibiyileyo yokubambisana – ukubusa ngokubambisana phezu 
komhlaba, ukusebenzisana ukuzala abantwana nokubakhulisa, kanye 
nokusebenza ngokubambisana ukulima umhlaba. Ukubusa komuye phezu 
komunye kwakungasiyo inhloso…kungukasebenzi kahle kobudlelwane obube 
ngumphumela wokungamlaleli uNkulunkulu.” (2) Kusamele sikhonze omunye 
ngokulinganisana. 

Simunye kuKristu

Akakho umJuda nomGreki, akakho oboshiweyo nokhululekileyo, 
Akakho owesilisa nowesifazane, ngokuba nina nonke nimunye kuKristu 
Jesu. (KwabaseGalathiya 3:28)

Abanye bathi leli vesi likhuluma ngokuthandwa, ukukhathalelwa kanye 
okusindiswa ngokulingana kwabesilisa nabesimame (ukulingana ngokudalwa), 
kepha banesimisebenzi engafani (abalingani ngokwezindima abazidlalayo). 

Kunezibonelo zokungalingani ezindimeni ezidlalwayo, ezifana nothisha/
umfundi noma umqashi/isisebenzi. Kepha kumele kuqashelwe ukuthi lezi 
zindima zesekwe phezu kwamakhono, kanti futhi ezesikhashana nje. Umfundi 
wonganyelwa ekilasini ngenxa yamakhono uthisha anawo, kepha lokhu 
kuyadlula. Uma uthisha  ebesebenza endaweni yokudla ephethwe umfundi, 
izindima ezidlalwayo bezizophunduleka. Izindima zishintsha njalo, kulandela 
izimo kanye namakhono. 

UNkulunkulu uthanda futhi ukhathalela wonke umuntu, kepha noma kunjalo 
ngabe akusilo iqiniso ukuthi abesilisa nabesimame banezindima ezihlukile 
abazidlalayo?

Izindima ezidlalwayo kumele zesekwe phezu kweziphiwo, kwamakhono kanye 
nolwazi hhayi ubulili. 

URebecca Merrill Groothuis uyachaza ukuthi ukonganyelwa kwabesimame 
akuhlangene nhlobo namakhono, kungenxa nje yokuthi bangabesimame. 
Futhi-ke lesi simo sona akusiso nje sesikhashana – owesimame ngeke akwazi 
ukuphuma kusona. Lokhu kusuka ekungalinganini ngokwezindima ezidlalwayo 
kuya ekulinganini ngokuba umuntu. Akwenzi mqondo ukuthi owesimame, 
kungakhathalekile amakhono anawo, kulindeleke ukuba onganyelwe abesilisa 
ngazo zonke izikhathi, kepha sijike sithi ukhathalelwa ngokulingana (3).

Qaphela futhi ukuthi leli vesi alikhulumi kuphela nje ngabesilisa nabesimame. 
Cabanga nje ukuthi kungaba njani uma sekuthiwa izindima ezidlalwa ngabantu 
kumele ziye ngobuhlanga nesimo sokunotha noma ukweswela. 

UPawulu akasho ukuthi sonke siyafana futhi “sibulili-bunye”. Leli vesi libikezela 
ukuthi ubuhlanga, isimo sokunotha noma ukweswela kanye nobulili akubalulekile 
uma kuza emsebenzini kaKristu, ukuthi sonke siyalingana. Amavesi amaningi 
eThestamenteni Elisha ayakufakazela ukuthi bonke abakholwayo bayalingana 
ngobukhona nangemisebenzi: NgokukaJohane 17:20-23; KwabaseRoma 12:4-
5; 1 KwabaseKorinte 12:12-14; Kwabase-Efesu 4:4-8, 11-13. 

Ibandla kumele libe yisibonelo sobumbano emhlabeni oqhekekileyo. Izwi 
nanoma ngeliphi, isimo noma umthetho obhekisa ekutheni abesimame 
“bangaphansi” kwabesilisa nanganoma eyiphi indlela likhubaza isibonelo sethu 
sothando lukaNkulunkulu oluhlanganisa wonke umuntu.

Kumele kube khona umuntu ophethe ozokwenza izinqumo. Ngabe 
akungcono ukuthi kube ngabesilisa abadlala le ndima?

Ukuze kube khona ukuvumela futhoi nokusebenzisa ulwazi kanye nesipiliyoni 
esikhona, kumele kwabelanwe ngokuthatha izinqumo. 

Nokho eNkosini owesifazane akalutho ngaphandle kwendoda, nendoda 
ayilutho ngaphandle kowesifazane, ngokuba njengalokhu owesifazane 
evela endodeni, kanjalo nendoda ivela ngowesifazane; kepha konke 
kuvela kuNkulunkulu. (1 KwabaseKorinte 11:11-12).

Emphakathini wanamuhla, abesimame nabesilisa bonke bafanele futhi bayakwazi 
ukwenza izinqumo eziphusile. Ukwephuca owesimame ohlakaniphile ilungelo 
lokusebenzisa umqondo wakhe kuyamlulaza yena nalabo aphilisana nabo. Isifiso 
sikaNkulunkulu, njengasekuqaleni, ukuthi bonke babuse ngokubambisana futhi 
kwenziwe nezinqumo ngokuvumelana. Kumele sisebenze ngokulinganisana. 

Kuzoba nezikhathi lapho izingxoxo zizofinyelela ekungavumelanini. 
Nazi ezinye zezindlela ezinikwa ngu-Gilbert Bilezikian zokufinyelela 
esivumelwaneni (azilandelani ngokohlelo): 

1.	 Funani ubuholi bukaNkulunkulu.
2.	 Zamani ukuthobelana, nilalelane, nihloniphane futhi nikhombise ukuzwelana. 
3.	 Sebenzisani izipho zikaMoya omunye nomunye aphathiswe zona, 

amathalente kanye nolwazi eninalo lapho kunokuphikisana. 
4.	 Makube khona ukuzehlisa noma ukuhlehla ezinqumeni ezithize 

ukuze kube khona ukuvumelana.
5.	 Tholani izingcebiso kulabo abathembekileyo futhi banolwazi.
6.	 Chazani izimiso zeBhayibheli. 	
7.	 Bhekani okuhle nokubi. 
8.	 Khumbulani ukuthi lowo onesabelo esikhulu makube nguyena osho 

lukhulu ngesinqumo okumele sithathwe (4).

EThestamenteni Elidala, abesilisa bekuyibona bodwa ababa ngabapristi, ngakho-ke 
ngabe abayeni akubona abapristi, noma abaholi bakamoya emakhaya?

Wonke umuntu uyakwazi ukufinyelela kuNkulunkulu ngokulingana.

Kepha nina niluhlanga olukhethiweyo, ubupristi obobukhosi, isizwe 
esingcwele, abantu abazuziweyo, ukuze nishumayele ubukhosi balowo 
owanibiza niphume ebumnyameni, ningene ekukhanyeni kwakhe 
okumangalisayo. (1 KaPetru 2:9, kugcizelelwe).

Akukho eMibhalweni eNgcwele okukhombisa ukuthi umyeni nguyena 
ongumpristi wekhaya. Kumele kugcizelelwe lokhu – ngoKristu sonke sikwazi 
ukufinyelela ngokufanayo kuNkulunkulu! UJohn Phelan yena uyibeka ngale 
ndlela “Ikhethini lasethempelini liklebhuke kabili ngakho-ke wonke umuntu 
useyakwazi ukufinyelela kuNkulunkulu. Bonke abantu bakaNkulunkulu 
bangabapristi. Bonke abantu bakaNkulunkulu bangcwele. Bonke abantu 
bakaNkulunkulu banoMoya wakhe” (5).

Igama elithi “Baba” ngelinye lemifanekiso eminingi esetshenziswa 
ukuchaza uNkulunkulu, yena ngaleso sikhathi owayenikeza ifa futhi 
evikela nabakhe. UNkulunkulu akasiye owesilisa. UNkulunkulu ungumoya 
(NgokukaJohane 4:24). Bobabili owesilisa nowesimame badalwe 
ngomfanekiso kaNkulunkulu, futhi baveza uNkulunkulu ngokulingana. 
UMimi Haddad yena uthi, “Uma siphikelela ngokuthi uNkulunkulu 
ungowesilisa, lokho kufana nokukhonza izithixo, sesenze uNkulunkulu 
ngomfanekiso wethu, kona okungahambisani neMibhalo eNgcwele.” (6)

UJesu weza njengendoda ngenhloso yokuzofundisa nasemasinagogeni lapho 
abesifazane babengavumelekile ukuba bashunayele khona ngaleso sikhathi. UKristu 
waba nguMhlengi wethu enguNkulunkulu embethe ubuntu – hhayi njengowesilisa. 
 

Njengoba uNkulunkulu kunguBaba wethu kanti uJesu yena waba ngumuntu 
wesilisa, ngabe lokho akusho ukuthi abesilisa kumele kube ngabaholi bethu 
bakamoya?

UNkulunkulu akasiye umuntu wesilisa. UNkulunkulu ungumoya, onfanekiso 
wakhe bonke abesilisa nabesimame badalwe ngawo.

Nakuba umuntu ahlula oyedwa, ababili bayakuma phambi kwakhe, 
nentambo emicu mithathu ayisheshi ukugqashuka. (UMshumayeli 4:12)

Uma wenza buthakathaka ucu olulodwa intambo ayibi namandla. Ubudlelwano 
obuphile ngempela yilobo bokuhloniphana. Uma kunokuvumelana ukuthi 
abazali kumele babelane futhi benze izinqumo bobabili ngokuphathelene 
nomndeni, lokho kwandisa kabili inzuzo kubantwana. Ukugqugquzela abazali 
ukuba mabafune intando kaNkulunkulu ngezimpilo zabo akusho ukuthi 
abantwana abanakwa noma abathandwa ngokwanele emndenini. Kunalokho, 
kuyisibonelo esihle uma abazali besekana nasemisebenzini yabo. Kungaba 
sekhaya, ngaphandle noma kuzo zombili lezi zindawo. 

Ucu lwesithathu nguJesu Kristu oyiNkosi yekhaya. Lapho uKristu aziswa 
khona futhi nawo wonke umuntu ehlonishwa kanjako, uthando luyanda. 

Khumbula ukuthi akusiyo yonke imindeni lapho ozothola khona ubaba 
nomama. Uma kunjalo akusizi lowo mzali uma sizobheka ukuthi makuqhubeke 
kudlalwe lezi zindima ezicindezelayo. Le mindeni iqiniswa ukuzwisisa kanye 
nosizo oluvela kuwo wonke umzimba kaKristu.

Uphendula uthini kulabo abathi sibhidliza umndeni uma singalandeli 
izindima ezibekiwe zesintu?

Ikhaya lapho kulandelwa khona izindlela zokulingana ngokweBhayibheli 
liqinisa umndeni. 

Wamisa abayishumi nambili ukuba babe naye nokuba abathume baye 
kushumayela, babe namandla okukhipha amademoni. (NgokukaMarku 
3:14-15).

URichard noCatherine Kroeger bayachaza, “UJesu wayenedlanzana 
labesimame ababenaye, bemkhonza futhi behamba naye uma eyoshumayela. 
Kepha ukuba abathume bebodwa ukuba bayoshumayela futhi bapholise 
nabantu kwakungeke kube lula. Abafundi beTalmud babeyalelwa ukuba 
bangakhulumi nabesimame enkundleni evulekile, ngisho namakhosikazi abo 
imbala. Babengavumelekile ngisho nokuxoxisana ngezinto zikaNkulunkulu 
nabesimame, ngoba lokhu kwakukholelwa ukuba kuzobaholela esonweni…
uJesu wayazi ukuthi ngaphambi kokuthi le mithetho ishintshe, kwakumele 
kushintshe abantu uqobo lwabo”. (7)

Siyabona futhi ukuthi kwakungekho abafundi abangamaGreki. Ngakho-ke 
uma ngabe abafundi bakaJesu bayisithombe sebandla kusho ukuthi akukho 
namunye owesilisa ongesiyena umJuda ongaba ngumholi webandla likaKristu.

UJesu nabesimame

Kungani uJesu engazange akhethe abafundi abangabesimame?

Abesilisa abangamaJuda bakhethwa ngoba yibona ababengakwazi ukwenza 
umsebenzi okwakumele wenziwe ngaleso sikhathi. Kepha manje sonke sesibizelwe 
ukuba siphethe uMyalelo oMkhulu.

Owesimame onguMfundi 
Kwathi emva kwalokho wayehamba imizi nemizana eshumayela 
ememezela ivangeli lombuso, benaye abayishumi nambili nabesifazane 
abathile ababephulukiswe kubo omoya ababi nasezifweni: uMariya obizwa 
ngokuthi uMagdalena, okwakuphume kuye amademoni ayisikhombisa, 
noJowana umkaKhuza, induna kaHerode, noSusana, nabanye abaningi 
ababekhonza ngempahla yabo. (NgokukaLuka 8:1-3, kugcizelelwe).

Abesimame babengabalwa emihlanganweni yomphakathi, kepha uJesu 
wayekwamukela ukwesekwa nokuxhaswa yibo nangezimali.

UJesu ufundisa abesimame
Kwathi ekuhambeni kwabo wangena emzini othile; owesifazane othile, 
igama lakhe nguMarta, wamamukela endlini yakhe. Wayenodadewabo 
othiwa nguMariya, owahlala ngasezinyaweni zeNkosi, walizwa izwi layo. 
Kepha uMarta ekhathazekile ukusebenza okuningi waya kuye wathi: 
“Nkosi, awukhathaleli ukuthi udadewethu ungishiyile, ngisebenze 
ngedwa, na? Ngakho yisho kuye ukuba angisize.” Kepha iNkosi 
yamphendula yathi: “Marta, Marta, unakekela, ukhathazeka ngezinto 
eziningi. Kodwa inye into edingekile; uMariya ukhethile isabelo esihle 
angayikuphucwa sona.” (NgokukaLuka 10:38-42)

	
Ngezikhathi zikaJesu abesifazane babengavumelekile ukuba bafunde. Kepha, kwathi 
ngenkathi uMariya ehlala ezinyaweni zikaJesu njengomfundi, wamela ilungelo lakhe 
lokuba naye afunde. Qaphela ukuthi uJesu washo lokhu ngokuzikhethela kwakhe, 
“Isabelo esihle angayikuphucwa sona.” Noma-ke bebaningi abazamile ukukwenza lokho.  

Ngabe abesimame bebeyingxenye yomsebenzi kaJesu?

Inhlonipho uJesu ayenayo kwabesimame kanye nendlela ayebabandakanya 
ngayo emsebenzini wakhe kungabhekwa nje ngento engakaze ibonwe 
nangaphambilini!

Owesimame ongumvangeli 
Ngaleyo nkathi bafika abafundi bakhe; bamangala ngokuba ekhuluma 
nowesifazane; nokho akubangakho owathi: “Ufunani na?” noma: 
“Ukhulumelani naye na?” Owesifazane wayeseshiya imbiza yakhe, 
waya emzini, wathi kubantu: “Wozani nibone umuntu ongitshele 
konke engikwenzileyo; kungebe nguye uKristu na?” Baphuma emzini, 
beza kuye. AmaSamariya amaningi alowo muzi akholwa nguye ngezwi 
lowesifazane owafakaza ngokuthi: “Ungitshele konke engikwenzileyo.” 
(NgokukaJohane 4:27-30, 39).

Abesimame babevame ukugwenywa ezindaweni zomphakathi, futhi 
kwakucatshangwa ukuthi bayengelana esonweni, kepha uJesu washaqa abafundi 
bakhe ngenkathi eqala ingxoxo nalona wesifazane owayengenasimilo esihle 
ngenkathi besemthonjeni. Lena yiyona ngxoxo ende elotshiwe uJesu aba nayo 
nomuntu ngasese. Wabe esemgqugquzela ukuba abe ngumvangeli endaweni 
yangakubo. Ngenxa yobufakazi bakhe abaningi bakholelwa kuJesu. 

UJesu Ugcizelela Okubalulekile Kunakho Konke
Kwathi esakhuluma lokhu, owesifazane esixukwini waphakamisa izwi, 
wathi kuye: “Sibusisiwe isisu esakuthwalayo namabele owawancelayo.” 
Kepha yena wathi: “Yebo, kodwa kakhulu babusisiwe abalizwa izwi 
likaNkulunkulu, balilondoloze.” (NgokukaLuka 11:27-28). 

Abesimame babebhekwa nje kuphela ngababelethi bezingane, kepha uJesu yena 
wathi okubaluleke kunakho konke ukuba umfundi.

Abesimame Bafundisa Abafundi Ngokuvuka kukaJesu
Base beshesha bamuka ethuneni benokwesaba nokuthokoza okukhulu, 
bagijima baya ukubikela abafundi bakhe. Bheka uJesu wabahlangabeza 
wathi: “Sanibonani.” Besondela babamba izinyawo zakhe, bakhuleka 
kuye. Khona uJesu wathi kubo: “Ningesabi; hambani, nibikele 
abafowethu ukuba bahambe baye eGalile; bayakungibona khona.” 
(NgokukaMathewu 28:8-10).

Ubufakazi bowesimame babungamukelekile enkantolo, kepha uJesu wakhetha 
abesimame ababili ukuba bafakaze futhi bamemezele ukuvuka kwakhe. 

UJesu wayengafundisi ukonganyelwa kwabesimame. Weza ukuzophundulela 
imiphumela yokuwa komuntu emseni, kanti nendlela abephatha ngayo 
abesimame ibikukhombisa konke lokhu. UJesu wahlenga abesifazane esonweni 
nasekucwasweni, futhi wabakhulula!

Kodwa lokhu kuyikho okwakhulunywa ngomprofethi uJoweli 
ukuthi: Kuyakuthi ezinsukwini zokuphela, kusho uNkulunkulu, 
ngiyakuthululela uMoya wami phezu kwayo yonke inyama; amadodana 
enu namadodakazi enu ayakuprofetha, izinsizwa zenu zibone imibono, 
abadala benu baphuphe amaphupho; yebo, naphezu kwezinceku zami 
nezincekukazi zami ngiyakuthulula uMoya wami ngaleyo mihla, 
ziyakuprofetha. (Izenzo 2:16-18, kugcizelelwe).

Kepha yilowo nalowo uphiwa okubonakalisa uMoya kube ngokokusiza. 
Kepha konke lokho kusetshenzwa nguyena lowo Moya munye, ebabela 
yilowo nalowo ngokwakhe njengokuthanda kwakhe. (1 KwabaseKorinte 
12:7, 11, kugcizelelwe).

Sinezipho zomusa ezahlukileyo ngokomusa esiwuphiweyo, uma 
singesokuprofetha, asiprofethe ngesilinganiso sokukholwa; uma 
singesokukhonza, kube senkonzweni; ofundisayo, kube sekufundiseni; 
oyalayo, ekuyaleni; owabayo, enze ngbuqotho; oholayo, ngenkuthalo; 
ohawukelayo ngentokozo. (KwabaseRoma 12:6-8)

Izipho zikaMoya

UNkulunkulu wabela bonke izipho zikaMoya, kepha ngabe azehlukanga 
phakathi kwabesilisa nabesimame?

UNkulunkulu waba izipho ngokudingeka kwazo, izipho azabiwa kulandela 
ubulili. 

Nikhonzane, kube yilowo nalowo ngesipho asiphiweyo njengabaphathi 
abahle bomusa omninginingi kaNkulunkulu; (1 KaPetru 4:10, 
kugcizelelwe).

Uma kukhulunywa ngezipho kuThestamente Elisha, akukho lapho kukhulunywa 
khona ngokwehluka kobulili, ngisho noma sekukhulunywa ngezipho zobuholi. 
Kuphazamisa umsebenzi wevangeli uma ingxenye yesibalo sabantu ivinjelwa 
ukusebenzisa izipho zabo ukukhonza ngokukhululeka. 

KuMathewu 9:37-38 uJesu wayalela abafundi bakhe ethi, “Ukuvuna kukhulu, 
kodwa izisebenzi ziyingcosana. Ngakho-ke nxusani eNkosini yokuvuna ukuba 
ithume izisebenzi, ziye ekuvuneni kwayo.”

IKomidi laseLausanne elimele Umkhandlu kaZwelonke wabaVangeli 
owawubanjelwe kwelaseThailand ngonyaka ka-2004, amalunga ayizi-1, 530 
aphuma emazweni angama-30 ahlangana ngenhloso yokuxoxisana ngezindlela 
zokugqugquzela “iBandla lonkana ukuhambisa ivangeli emhlabeni wonke 
jikelele”. Esinye sezivumelwano ababe nazo sifundeka ngale ndlela, “Siyavuma 
ubupristi babo bonke abakholwayo futhi sinxusa nebandla ukuba lihlomise, 
likhuthaze futhi linikeze abesimame, abesilisa kanye nabasha amandla okufeza 
ubizo lwabo lokuba ngofakazi kanye nabasebenzi-kanye kulo msebenzi 
kazwelonke wokuvangela” (8).

UGilbert Bilizekian ugcizelela leli phuzu uma ethi: “INkosi yethu ixwayisa 
ngesiphetho esingesihle salabo basebenzi abagqiba amathalente abo kunokuba 
bawasebenzisele inkonzo yombuso (NgokukaMathewu 25:30). Kuhlasimulisa 
umzimba ukucabanga ngesijeziso esingadlula lesi: isiphetho sabaholi bamabandla 
abazithathela emahlombe umsebenzi wokuphoqa amakholwa angaphansi kwabo 
ukuba agqibe amathalente abo kunokuba babakhuthaze ukusebenzisa konke 
abanakho besebenzela umbuso” (9).

Imibhalo eNgcwele ikhuluma ngabesimame abaningi ababengabaholi. 
Akukhulunywa ngabo kakhulu ngenxa yosiko lwangaleso sikhathi. Kepha, uma 
ngabe bekuyiphutha ukuba abesimame bahole noma bafundise, bebengeke 
baqokwa noma bangconywa eMbhalweni Ongcwele.

•	 U-Ana (NgolukaLuka 2:36-38), kanye namadodakazi amane 
kaFiliphu (Izenzo 21:8-9) babengabaprofethi.

•	 UPrisila esebenza kanye no-Akwila wafundisa u-Apholo izindlela 
zikaNkulunkulu (Izenzo 18:24-26), basungula nebandla endlini yabo 
(1 KwabaseKorinte 16:19), futhi wabizwa nguPawulu njengomsebenzi-
kanye naye (KwabaseRoma 16:3). 

•	 UFebe wayengumdikoni kanye nomsizi kaPawulu (KwabaseRoma 16:1-2). 
•	 ULidiya wayehlanganyela namakholwa ekhaya lakhe futhi wemukela 

uPawulu noSila (Izenzo 16:13-15, 40).
•	 UJuniya wayengumphostoli (KwabaseRoma 16:7).
•	 U-Evodiya kanye noSintike babesenza kanye noPawulu (KwabaseFilipi 4:2-3).

Abesimame eBhayibhelini

Ngabe bonke abaholi eBhayibhelini bekungesibo abesilisa na?

Noma ngabe isimo sangaleso sikhathi sasingavumi, kepha eThestamenteni 
Elisha siyabathola abesimame abayidlanzana ababengabaholi.

Ukuthula

Konke akwenzelwe ukwakhiwa kwebandla. Uma-ke umuntu ekhuluma 
ngezilimi, akube ngababili, bangadluli kwabathathu, badedelane, omunye 
ahumushe; kepha uma kungekho ohumushayo, kathule ebandleni, 
azikhulumele yedwa nakuNkulunkulu. Abaphrofethi-ke, kukhulume 
ababili noma babe bathathu, abanye bakuhlole. Kepha uma kwambulwa 
utho komunye ohlezi khona, kathule owokuqala…ngokuba uNkulunkulu 
kasiye owesiyaluyalu kepha ngowokuthula. Njengoba kunjalo emabandleni 
onke abangcwele, abesifazane mabathule emabandleni; ngokuba 
kabavunyelwe ukuba bakhulume, kepha mabazithobe njengokuba 
usho njalo nomthetho. Uma-ke bethanda ukufunda utho, mababuze 
emadodeni abo emakhaya; ngokuba kuyihlazo ukuba owesifazane 
akhulume ebandleni. (1 KwabaseKorinte 14:26b-30, 33-35).

NgeSentshuri yama-21 akusesilo ihlazo ukukhuluma kowesimame ebandleni. 
Eqinisweni, abaningi bakhubazeka enkolweni yabo ngoba bebona ubuKristu 
njengenkolo ephethwe ngabesilisa. 

Okucaciswa yilesi siqephu encwadini yabaseKorinte ukuthi kumele kube 
nokuhleleka uma kukhonzwa. Qaphela ukuthi abesimame akubona kuphela 

Ngabe Ibhayibheli alisho ukuthi abesifazane mabangakhulumi ebandleni?

Ivesi encwadini yabaseKorinte elithi abesimame mabathule likhuluma ngenkambiso 
yangalezo zikhathi. Alinakwenza namakhono noma nokulungela kwabesifazane 
ukukhuluma namuhla. 

abayalelwa ukuba bathule. Noma ngubani obezokhuluma ngezilimi wayalelwa 
ukuba athule uma ngabe kungekho ozohumusha. Futhi, uma umprofethi 
ebekhuluma, bese omunye efikelwa isambulo, lo obeprofetha kuqala 
kumele amise ukuprofetha. Inkambiso yenkonzo kwakumele ihleleke ngoba 
uNkulunkulu unguNkulunkulu wokuthula. 

UCraig Keener ubhala uthi, “Inkambiso yaMandulo yaseMediteleniyani 
yayingavumeli owesifazane ohloniphekile ukuba akhulumisane nabesilisa 
angahlobene nabo…Abesimame imvama babengafunda kufana nabesilisa, 
okuyinto lowo owazi imibhalo yakudala angeke ayingabaza…uPawulu ugwema 
ihlazo ngokweluleka abesimame ukuba bagweme ukubuza imibuzo kwamanye 
amadoda ngenkathi besemihlanganweni, kepha akamelani nokufunda kwabo…
Uma benolwazi olunzulu, bangakwazi ukuxoxisana kangcono ezinkundleni 
lapho bengakhuleka futhi baprofethe khona. Uma silubheka ngale ndlela lolu 
daba singabona ukuthi inkinga lapha akusibo ubulili, kepha kungukulungela 
kanye nokufunda kowesimame – kona okungeke kwavimbezela abesimame 
ukuba babe nezwi ebandleni lanamuhla” (10).

Futhi-ke uma ngabe uPawulu ubeqonde ukuthi abesimame kumele bathule 
njalo, ubengeke anikeze umyalelo wokuba bamboze amakhanda abo uma 
bekhuleka noma beprofetha ebandleni, ezahlukweni ezintathu ezandulelayo (1 
KwabaseKorinte 11:5) 

Ukubusa kanye nokufundisa

Owesifazane makafunde ukuthula nokuthobeka konke. Kepha angimvumeli 
owesifazane ukuba afundise, nokuba abuse phezu kwendoda; kodwa makazithulele. 
Ngokuba u-Adamu wabunjwa kuqala, emva kwalokho u-Eva. Futhi u-Adamu 
kakhohliswanga, kepha owesifazane wathi ekhohlisiwe, waphambuka; kepha 
uyakusindiswa ngokuzala abantwana, uma behlala ekukholweni nasothandweni 
nasebungcweleni kanye nokuqonda. (1 KuThimothewu 2:11-15, kugcizelelwe).

Inhloso lapha ukulwisana nezimfundiso zamanga. Ukukhathazeka kuvezwa 
masinya ku-1 KuThimothewu 1:3. 

Njengokuba ngakutshela mhla ngiya eMakedoniya ukuthi wohlala e-Efesu, ukuze 
uyale abathile ngokuthi bangafundisi okwahlukileyo, (1 KuThimothewu 1:3).

UPawulu wengeza ukuthi abesifazane yibona ababeluthwa kalula ngabafundisi 
bamanga: 

Ngokuba kulabo kuvela abanyonyobela ezindlini bethumba abesifazane 
abasindwa yizono… (2 KuThimothewu 3:6a).

Njengoba iBhayibheli lithi abesimame abavumelekile ukuba bafundise noma babuse 
phezu kwabesilisa, ngabe lokho akusho ukuthi abesimame akumelanga bafundise nom 
ababe ngabafundisi na?

Ivesi elinqabela ukubusa kwabesimame encwadini yabase-Efesu ingasetshenziswa 
namuhla ukuchaza ukuthi abantu abangaqeqeshekanga ngeke bakwazi ukumelana 
nezimfundiso zamanga. 

“Owesifazane makafunde”

Amazwi amane okuqala aleli vesi yiwona anesisindo esikhulu kepha imvamisa 
ayeqiwa. UPawulu uthe abesimame kumele bafunde. Ubecabanga ukuthi indlela 
efanele yokulwisana nezimfundiso zamanga ukufunda iqiniso okuyilonalona. 
Kanti-ke abesimame kumele bafunde njengabo bonke abafundi abalungile: 
ngokuthula kanye nenhlonipho kulowo ofundisayo. 

“Angivumeli owesifazane ukuba afundise” 

Kuyacaca ukuthi uPawulu uthi abesimame abavunyelwe ukufundisa ngaphambi 
kokuba baqeqesheke ngokwanele, ngoba nakhu uncoma ikhono likaPrisila 
lokufundisa (Izenzo 18:24-26 kanye nabaseRoma 16:3-5). Qaphela futhi 
ukuthi wayefundisa kanye nomyeni wakhe, u-Akhwila, e-Efesu, kulo lona lelo 
bandla elathola incwadi equkethe lesi siqephu. 

“Nokuba abuse phezu kwendoda”

URebecca Merrill Groothuis uthi: “Igama evesini le-12 elihunyushwe lathi “abuse” 
(authentein) akusilo igama elisetshenziswe kwezinye izindawo eThestamenteni 
Elisha ukuchaza indlela enhle noma efanele yokusetshenziswa kwegama ukubusa 
(exousia). Empeleni, leli gama aliveli ndawo futhi eThestamenteni Elisha. Phezu 
kwalokho, linezingcazelo ezimbalwa olwimini lwesiGriki sakudala, eziningi zazo 
beziqine ukwedlula ukubusa nje, bezifinyelela ngisho ekuchazeni udlame” (11).

UPawulu ubemelana nokuziphatha okunodlame, nokongamelayo obekungafanele 
kunanoma ngubani okholwayo.

“Kumele athule” 

Abesimame kwakumele bafunde ngokuthula futhi bangaphazamisi, njengoba 
kwakulindelekile kubo bonke abafundi bezwi. 

 “U-Adamu wadalwa kuqala”

Encwadini kaGenesi, uNkulunkulu wanikeza umyalelo wokuba makungadliwa 
“isihlahla solwazi” ekhulumisana ngqo no-Adamu, phambi kokudalwa kuka-Eva. 
Ngakho-ke u-Eva akazange athole umyalelo ovela ngqo kuNkulunkulu uqobo 

lwakhe. URebecca Merrill Groohuis uyaqhubeka ngokuchaza athi: “Inhloso 
yalo mfanekiso ukuthi, ukuze kugwemeke ukukhohliseka kanye namaphutha 
amabi, labo abangalazi ngokuphelele iZwi likaNkulunkulu (njengo-Eva kanye 
nowesifazane wase-Efesu) kumele bayekelele labo abalaziyo izwi ngokuphelele 
(njengo-Adamu kanye nabaholi besilisa ebandleni lase-Efesu)” (12).

“Uyakusindiswa ngokuzala abantwana”

Lena yingxenye okunzinyana ukuyiqonda, kepha nayi impendulo eyodwa engacacisa: 
Ithempeli lika-Artemi e-Efesu bekungelinye lemihlola eyisikhombisa yomhlaba omdala. 
Lalilikhulu kakhulu futhi linegumbi elibeka ingcebo, linonogada abangama-400. 
U-Artemi wayekhonzwa njengesithixokazi sokuzala esasisiza abesimame, ikakhulukazi 
ngesikhathi sokubeletha. UPawulu ulungisa le nkolelo ngokutshela abesimame ukuba 
akudingekile ukuba babheke ku-Artemi ukuba bavikeleke uma bebeletha; bangabeka 
ithemba kuJesu. UMimi Haddad yena uthi: “Ngokumelana nalezi zimfundiso zamanga 
e-Efesu, uPawulu uthi abesimame bangasindiswa ngokuzala abantwana. Ngabe 
uPawulu uzama ukusitshela ukuthi abesimame bangasindiswa ngokuzala abantwana 
hhayi ngokukhonza u-Artemi, inqobo nje uma bethembeka kuKristu?” (13)

UCraig Keener uveza leli phuzu elibaluleke kakhulu: “IBhayibheli liyakuvuma 
ukukhonza kwabesimame kepha kukhona izimo ezithile ongaphansi kwazo 
lingakuvumeli ukuba bakhonze…Isigaba seBhayibheli esikubeka kube sobala 
ukuthi asivumelani nokuba abesimame bafundise iBhayibheli – okungafani 
nezinye izigaba zona ezikuvunayo ukuba abesifazane bafundise izwi 
likaNkulunkulu – sikhuluma nebandla elithile lapho sazi khona ngaphandle 
kokungabaza ukuthi abafundisi bamanga babegijima emvakwabesimame” (14).

Uma sifingqa sithi ngaphandle kwezigameko ezithize nje, imfundiso yoMbhalo 
oNgcwele ukuthi zonke izipho zinikezwe abesimame nabesilisa, ngalokho-ke 
kumele bakhuthazwe ukuba badlale indima kuwo wonke amazinga enkonzo. 
Ngeke salindela ukuba yizandla nezinyawo zikaNkulunkulu lapha emhlabeni 
uma ingxenye yazo iboshwe ngamaketango!

Ubuholi

Kepha-ke ngithanda ukuba nazi ukuthi inhloko yawo wonke amadoda 
nguKristu, nenhloko yowesifazane iyindoda, nenhloko kaKristu 
nguNkulunkulu. (1 KwabaseKorinte 11:3)

Igama “inhloko” noma “i-kephale” imvama kucatshangwa ukuthi limele igunya. 
Kepha lingaphinde lihunyushwe lisho “umthombo”, njengenhloko yomfula. 
Kunezizathu ezimbili ezingenza igama elithi “inhloko” ku-1 KwabaseKorinte 
11:3 lichaze “umthombo wempilo”, kunokusho “umholi onegunya”. Okokuqala, 
ubudlelwano bubekwe ngendlela okuthi bulandele uhlelo lwendalo. UGilbert 
Bilezikian uphawula loku “Uhlelo oluhlanganisa le mishwana emithathu alusilo 
lobongameli kepha olokuhlobana. Ekudalweni, uKristu nguyena owanika 
wonke umuntu ophilayo impilo njengomthombo wempilo ku-Adamu. 
Ngokunjalo, owesilisa yena wanika impilo kowesimame ngoba naku phela 
owesifazane wathathwa kowesilisa. Kunjalo futhi, uNkulunkulu yena wanika 
iNdodana impilo ngenkathi iza emhlabeni ithatha isimo somuntu. Uma uhlelo 
lweBhayibheli lwalemishwana lungaphazanyiswa, incazelo esizoyithola lapha 
yilena ekhuluma ngomsebenzi wesikhonzi njengaloyo onikeza impilo” (15).

Ngabe iBhayibheli alikubeki kucace ukuthi indoda yiyona eyinhloko yekhaya?

IBhayibheli alikusho nhlobo ukuthi indoda yiyona eyinhloko yekhaya. Lithi 
owesilisa uyinhloko yowesimame, bese uNkulunkulu yena kube yinhloko 
kaKristu. Uma sibhekisisa siyabona ukuthi igama eithi “inhloko” lingachaza 
“umthombo wempilo” phakathi kwabantu kanye naseButhathwini beZulu. 

Ukusetshenziswa kwalo mqondo kuyathokozisa. Njengokubhala kukaMimi 
Haddad, “KuGenesi, uNkulunkulu udala umuntu emthathela emzimbeni 
wowesilisa. Kanjalo futhi, uKristu yena uyimvelaphi noma umthombo 
webandla. UKristu wafa ukuze abanye baphile. Ngaleyo ndlela amadoda 
kumele athande amakhosikazi abo ngokuzinikezela – njengenyama yabo. 
Lokhu kuveza umqondo wobunye, wokuhlangana” (16)”.

Okwesibili, ukuthi igama elithi “inhloko” lisho “umholi onegunya” kungachaza 
ukuthi kukhona omkhulu kunomunye phakathi koButhathu beZulu, kona 
okungahambisani nomthetho kanye nenkolelo okuyiyona yeqiniso kuwo 
wonke umlando webandla. 
 
Ake sibhekisise leli vesi lapho kuchazwa igama “kephale” “njengomholi onegunya”:

•	 Umholi onegunya wesilisa ngamunye nguKristu (yebo).
•	 Umholi onegunya kowesimame ngowesilisa (mhlawumbe).
•	 Umholi onegunya phezu kukaKristu nguNkulunkulu (cha – uJesu 

akekho ngaphansi kukaBaba naphakade).

UKevin Giles uchaza uthi, “Wonke amaKristu ayavumelana ukuthi ngenkathi 
iNdodana ithatha isimo somuntu yazehlisa kuBaba. Wathatha isimo sesikhonzi. 
Kepha amaKristu awakholelwa ukuthi ukuzehlisa kweNdodana ngenkathi 
ithatha isimo somuntu kuyinkomba yobudlelwano obukhona phakathi kukaBaba 
neNdodada emaphakadeni noma eButhathwini beZulu. Encwadini yabaseFilipi 
2:5-11 uPawulu ugcizelela ukuthi iNdodana yayilingana noBaba ngaphambi 
kokuba izinikezele ukuba ngumuntu bese ifa esiphambanweni, emvakwalokho 
yaphakanyiswa ukuba ibuse njengeNkosi” (17).

Leli vesi linika umqondo uma igama “kephale” lichazwa “njengomthombo 
wempilo”:

•	 Imvelaphi yawo wonke wesilisa nguKristu (yebo).
•	 Imvelaphi yowesimame ngowesilisa (yebo – ekudalweni owesimame 

wathathwa kowesilisa).

•	 Imvelaphi kaKristu nguNkulunkulu (yebo – uKristu wathunywa 
nguNkulunkulu uBaba ngenkathi ethatha isimo somuntu).

Okulandelayo, cabanga ngamavesi achaza uJesu njengenhloko yebandla. Bheka 
ukuthi awachazi indawo yakhe njengaleyo yomholi noma onegunya. Igama 
elithi “inhloko” lichaza uJesu njengomthombo wokuqala wempilo kanye 
nensindiso, nalowo osinikelela ukuze sikhule. 

Wakubeka konke phansi kwezinyawo zakhe, wammisa abe yinhloko 
phezu kwakho konke kulo ibandla, elona lingumzimba wakhe, 
ukugcwala kwakhe ogcwalisa konke kubo bonke. (Kwabase-Efesu 1:22-
23, kugcizelelwe). 

Kodwa sithi sikhuluma iqiniso ngothando, sikhulele ngakho konke 
kuye oyinhloko, uKristu, okungaye umzimba wonke uhlanganisiwe, 
ubambene ngokwelekelelana kwamalungu onke awo njengokusebenza 
okulinganiselwe yilelo nalelo lungu, kukhuliswe umzimba ube 
yisakhiwo othandweni. (Kwabase-Efesu 4:15-16, kugcizelelwe). 

Engabambeleli kuye oyinhloko, okungaye umzimba wonke 
usizwa, uhlanganiswa ngamalungu nemisipha ukhula ngokukhula 
kukaNkulunkulu. (KwabaseKolose 2:19, kugcizelelwe).

UBilezekian uyachaza, “IThestamente Elisha liqukethe izibonelo zabaholi abasuka 
kuzo zonke izinkalo zempilo: abaholi benkolo, abaholi bomphakathi, abaholi 
bamasosha, abaholi bakahulumeni, abaholi besizwe kanye nabaholi bebandla. 
Akukho namunye onikezwe isikhundla sokuba “yinhloko” noma “inhloko 
phezu kwabanye”. Incazelo ecacile ukuthi igama elithi “inhloko” lalingakhulumi 
“ngomholi” olwimini lweThestamente Elisha. Ukusetshenziswa kwegama 
“inhloko” njengokutholakala kwalo ku-1 KwabaseKorinte, Kwabase-Efesu 
kanye nabaseKolose kusiholela esiphethweni esithi umcabango wokuba inhloko 
eThestamenteni Elisha usho umsebenzi kaKristu njengomthombo wempilo 
kanye nokukhula, nomsebenzi wakhe wokukhonza njengomboneleli kanye 
nosinakekelayo siyibandla” (18).

Uma ungakakholwa, ngikunika inselelo ukuba ufunde i-eseyi kaBerkeley kanye no-
Alvera Mickelsen ethi “Ngabe Igama Elithi Kephale Lisho Ukuthi EThestamenteni 

Elisha?” Nasi isiqephu esicashuniwe: “ILeksikhoni ephelele kunawo wonke 
yesiGriki nesiNgisi (ebandakanya isiGriki esikaHomer, esaziswayo kanye nese-
koine) etholakalayo kulezi zinsuku imiqulu emibili eyeqile emakhasini ayi-2000 
abhalwe nguLiddel, uScott, uJones kanye noMcKenzie, eyashicilelwa okokuqala 
ngonyaka ka-1843…Lolu hlu lweleksikhoni, lunezibonelo kanye nezincazelo 
ezijwayelekile zegama elithi kephale. Uhlu lolu alubandakanyi ‘igunya’, ‘isikhundla 
esiphezulu’, ‘umholi’, ‘umqondisi’, noma yini efanayo njengencazelo” (19). 
AbakwaMickelsen bathatha amakhasi ayishumi nane bekhuluma ngesiGriki. 
UPhilip Barton Payne yena uma enikeza impendulo ku-athikhili yabakwaMickelson 
uthi: “AbakwaMickelsen abakubeki kuzwakale abakushoyo ngokusetshenziswa 
kwesiGriki. Kufaka kuko ukwengezelelwa kwayo ngonyaka ka-1968, iLeksikhoni 
kaLiddel noScott ibala amagama angamashumi amane nesishiyagalombili eSingisi 
achaza igama kephale. Akukho nayinye ingcazelo ekhuluma ngomholi, igunya, 
owokuqala noma ongaphezulu kwakho konke” (20).

Uma sifingqa, kunokuthi abesilisa baphile ngaphansi komphumela ongemuhle 
wokuwa komuntu, okwakubandakanya kuko ukongamela phezu kwamakhosikazi 
abo, uNkulunkulu ufisa ukuba abayeni babe umthombo wokuphila kanye 
nokukhuthala kumakhosikazi abo! Njengoba uJesu naye enza kithina!

UMerrill-Groothuis wandisa ngokuthi, “Ngeshwa uma sizothatha ukuzwisisa 
ukuthi inhloko yowesimame isho umholi phezu kowesimame kuzolahleka inhloso 
yeBhayibheli yenhloko njengomondli wempilo, ukuphila kanye nokukhula 
kowesimame. Umuntu ngeke akhula aphelele ngokomoya, ngokwemizwa kanye 
nangengqondo uma enganikezwa ithuba lokuthathela impilo yakhe ezandleni 
zakhe kepha ephathwa njengengane edinga ukwenzelwa izinqumo ngomunye 
umuntu…Umshado lapho omunye ebusa phezu komunye udunaza ukukhula 
kowesilisa ngesimilo kanye nangobungcwele, [eluthwa yithuba] lokufunda kanye 
nothando lwabalingani ababili abalinganayo enkonzweni yoMbuso kaKristu” (21).

 Nithobelane ngokumesaba uKristu. Abafazi mabathobele amadoda 
abo kungathi kukuyo iNkosi…Madoda thandani omkenu, 
njengalokho noKristu ulithandile ibandla, wazinikela ngenxa yalo…
Zinceku abangamakhosi enu ngokwenyama, balaleleni ngokwesaba 
nokuthuthumela ngobuqotho nehliziyo yenu kungathi kukuKristu…
Nani makhosi, yenzani okunjalo kuzo, niyeke ukusongela, nazi ukuthi 
neyazo neyenu iNkosi isezulwini nokuthi ukukhetha umuntu akukho 
kuye. (Kwabase-Efesu 5:21-22, 25; 6:5, 9a, kugcizelelwe).

Ivesi elisemqoka lapha ukuba sithobelane, lona elisiyalela ukuba singakhombisa kanjani 
ukugcwaliswa nguMoya oyiNgcwele (Kwabase-Efesu 5:18) emakhaya ethu. UPawulu 
wayesebenzisa usiko lokuthobeka kwabesimame bethobela abayeni babo ukukhombisa 
ukuba silibandla kumele sithobelane njani. Ukuthobeka kwamakhosikazi kanye 
nezigqila kwakulindelekile ngaphansi komthetho wamaJuda kanye namaRoma, 
kanti-ke kwakuyisiko elalikwayelekile. Kepha into eyayibalulekile ebandleni lakuqala 
kwakungukuhambisa ivangeli, hhayi ukumelana nemithetho. Ngakho-ke uPawulu 
uchaza indlela yokusebenza ngaphansi komphakathi obuswa ngabesilisa, onemithetho 
emihle yobuKristu – ukuthobeka (hhayi ukulalela) kanye nothando (hhayi ukubusa). 

Ukuthobela

IBhayibheli lithi amakhosikazi kumele athobele abayeni babo. Ngabe akukuhle 
loko uma kungukuhlakanipha, futhi kuhlose ukweseka?

Ukuthobela kwamakhosikazi kanye nokulalela kwezigqila kwakuyinto 
elindelekile ngeSentshuri yokuqala. Kepha uPawulu uyalela imizi yamaKristu 
ukuziphatha ngendlela entsha: ukuthobelana!

U-J. Lee Grady ufingqa ngokuthi, “Ukuthobela, hhayi ngoba umuntu ongamela 
noma ebusa phezu komunye, kepha ngendlela yokukhethana hhayi ukufuna 
ngendluzula amalungelo kumele kube indlela yokusebenza emzimbeni kaKristu 
wonke ukuze kubonakaliswe uthando lukaKristu emhlabeni wonke” (22).

Ikaningi abesimame kanye nabesilisa bevinjelwa ukuba nobudlelwano obuhle 
kanye nezinkonzo ezisebenza ngokufanele ngenxa yokuhunyushwa kwamavesi 
eMibhalo eNgcwele ngendlela eyodwa qha. Akusiko okokuqala loku 
kwenzeka. EMelika, ngeminyaka yawo-1800, ababevumelana nokugqilazwa 
kwabantu babencike kakhulu ekuhumusheni kwabo iBhayibheli. Babona 
ukuthi uJesu wayekhuluma ngezigqila uma enza imifanekiso, nokuthi incwadi 
yabaseGalathiya 4 isebenzisa imizekeliso ethathelwe ebugqileni, kanti nabase-
Efesu 6 bayalela izigqila ukuba zithobele abaphathi bazo. UStan Gundry uthi, 
“Ngelinye ilanga ibandla lizothelwa ngamahloni ngokukhuthaza ukubusa 
kwabesilisa phezu kwabesimame besebenzisa iBhayibehli njengoba kwenzeka 
kulabo abasebenzisa iBhayibeli ngeSentshuri yeshumi nesishiyagalombili 
ukumela ukugqilazwa kwabantu” (23).

IMibhalo eNgcwele kumele ihunyushwe kulandela umongo, isikhathi kanye 
nengqikithi yonke. Bheka ukuthi ngabe ezinye zalezi zimo zihambelana 
nomyalezo wonke weBhayibheli na:
 

•	 Owesifazane onentshisekalelo ovakashele ibandla lasendaweni 
utshelwa ukuthi angethula ubufakazi obufishane ebandleni, kepha 
endaweni ethize lapho kukhonzelwa khona, futhi angakhulumi lutho 
okungathathwa nje ngokufundisa.

•	 Ingane inqatshelwa ukuthola usizo lwezempilo emvakokuba unina 
enze ucwaningo wathola izincomo ngoba nje kuphela umyeni wakhe 
engavumi futhi ethi qha ngeke kwenzeke lokho. 

•	 Owesimame osezuze lukhulu ebandleni elikhulayo uyaxoshwa uma 
kufika abesilisa abasha enkonzweni abakholelwa ukuba abesimame 
abafanelekanga ukuba sezikhundleni zobuholi.

Isiphetho

•	 Unkosikazi uhlukunyezwa ngamazwi kanye nasemzibeni ngumyeni 
wakhe ongumdikoni ebandleni. Umfundisi wakhe umeluleka ukuthi 
angamthukuthelisi umyeni wakhe, kepha athobele abuye akhuleke. 

•	 Owesimame osekolishi onekusasa eliqhakazile utshelwa ukuthi 
inhloso enhle kaNkulunkulu ngempilo yakhe ukuba ashade ngelinye 
lamalanga. Utshelwa ukuthi ngeke akwazi ukukhonza umyeni wakhe 
ngokuphelele uma esebenza ngaphandle kwekhaya.

Iqiniso ukuthi kunemibono enqubuzanayo ngalesi sihloko. Kepha-ke, uma 
sizokwenza amaphutha, masingenzi amaphutha ngokunqanda umsebenzi 
kaNkulunkulu. Masikhuthazeni umzimba wonke kaKristu ukuba usebenzise 
zonke izipho, wenzele umhlaba wonke. Izidingo ziningi, uNkulunkulu uyazi…
wonke umuntu uyadingeka!

I-Christian for Biblical Equity (i-CBE) iyinhlangano engenzi nzuzo yabesilisa 
nabesimame abangamaKristu abakholelwa ekutheni iBhayibheli, uma lihunyushwa 
ngendlela efanele, lifundisa ukulingana kwabesilisa nabesimame bazo zonke 
izinhlanga, ezomnotho, abantu beminyaka yonke kulandela izifundiso zeMibhalo 
eNgcwele efana nabaseGalathiya 3:28: 

Akakho umJuda nomGreki, akakho oboshiweyo nokhululekileyo, 
akakho owesilisa nowesifazane, ngokuba nina nonke nimunye kuKristu 
Jesu. (IBhayibheli Elingcwele, 2012).

I-CBE iqinisa futhi iphakamisa iqiniso leBhayibheli ukuthi wonke amakholwa 
– kungakhathalekile ubulili, ubuhlanga noma isimo sokuceba noma ukweswela 
– kumele basebenzise izipho abaziphiwe nguNkulunkulu ngegunya elilinganayo 
kanye nokulingana ebandleni, ekhaya kanye nasemhlabeni. 

I-CBE yesekwa iminikelo evela ebantwini abanombono ofana nowethu wekusasa 
lapho wonke amakholwa akhululekile ukusebenzisa izipho zabo enzela udumo 
kanye nenhloso kaNkulunkulu, esekwa ngokuphelele imiphakathi yamaKristu.

Thina singobani

SingamaKristu azinikele eBhayibhelini. Sikholelwa ekuthini iBhayibheli 
liyiZwi likaNkulunkulu eliphefumulelwe, lithembekile kanti futhi liyigunya 
lenkolo nenkambiso yobuKristu. Sikholelwa ukuthi umbono wethu 
uwumphumela wokuhunyushwa nokuphila okuthembekile kweBhayibheli. 

Singumphakathi wezwe lonke. Amalunga e-CBE, abalingani kanye nabeseki 
bethu baphuma emazweni angaphezu kwamashumi ayisithupha kanye 

Nge-CBE

neMelika lonke. Nabo bavumelana negunya elabiwayo phakathi kwabesilisa 
nabesifazane emindenini yabo, emabandleni, ezindaweni zokusebenza kanye 
namasiko umhlaba wonke. Sisonke, sifeza lo mbono. 

Singabafundi bempilo. Sikholelwa ekutheni kuhlale kukhona okuningi 
esingakufunda ngoNkulunkulu kanye nenhloso yakhe emhlabeni, neZwi 
likaNkulunkulu. Sinikezela ngezinsiza zokufunda ngokuphathelene nezobulili 
kanye neBhayibheli kubantu abahlukene. Sifuna ukuxhumana namakholwa 
aphuma kuzo zonke izindawo sisebenzisane ukwandisa ulwazi kanye 
nokuqonda kwethu.

Esikwenzayo

Inkonzo ye-CBE izungeza ezingxenyeni ezihlangeneyo ezimbalwa:

Izincwadi. Sishicilela ijenali yemfundo yasemazingeni aphezulu, iPriscilla 
Papers, kanye nephephabhuku elithandwayo, iMutuality, kanye onyakeni. Lezi 
zincwadi ezithole imiklomelo ziyatholakala ukuba uzithenge futhi zitholakala 
mahhala uma uyilunga le-CBE. Ngaphezu kwalokho siphaka i-e-newsletter 
njalo ngeviki, i-Arise, bese siqhuba izingxoxo ngebhlogi yethu, i-CBE Scroll.

Isitolo esithengisa izincwadi. Incwadi ethengisa izincwadi ye-CBE yiyona 
ndawo ongathola kuyona zonke izinsiza ezifanele ngemibono yeBhayibheli 
ngokukhonza ngokulingana kwabesilisa kanye nabesimame. Incwadi ngayinye 
esinayo noma esiyigqugquzelayo ihloliwe ukuqinisekisa ikhwalithi kanye 
nokufanela inhloso ye-CBE. Isitolo sethu sezincwadi siphatha futhi nezinsiza 
ezingatholakali yinoma kukuphi esibala kuzo amajenali akhiqizwe yi-CBE 
kanye namavidiyo aqoshiwe.

Izinkomfa. Unyaka nonyaka sibungaza inkomfa yomhlaba wonke enabafundi 
kanye nezikhulumi ezisezingeni elphezulu ezweni lonke. Izinkomfa zethu 
ziyafundisa, ziyakhuthaza futhi zihlomisa umphakathi wethu ukuba wabelane 
ngolwazi olunqala ngegunya elifanayo labesilisa nabesimame emakhaya abo, 
emabandleni kanye nasemasikweni.

Ubulunga. I-CBE iyinhlangano esekwe phezu kwamalunga, okusho ukuthi 
sincike phezu kwamalunga ethu ukuthola imikhuleko, ukuvumelana kanye 
nokuxhaswa ngezimali ukuze siqhube inhloso yethu. Amalunga e-CBE 
athola izincwadi zethu mahhala, izaphulelo ezitolo zezincwadi ze-CBE kanye 
nezaphulelo ezimalini zokubhalisela izinkomfa. 

Izahluko. Izahluko yizandla kanye nezinyawo ze-CBE emiphakathini 
emhlabeni wonke jikelele. Izahluko yindlela amalunga asendaweni kanye 
nabaseka i-CBE bexhumana ngayo, bese bekhonza bonke. Bavame ukusingatha 
izifundo, bahlangane ukukhuthazana, bamele i-CBE kuzinkomfa zezifunda, 
bese bekhonza imiphakathi bonke.

Isitatimende Semishini

I-CBE ikhona ukuqhubekisa ubulungisa beBhayibheli kanye nomphakathi 
ngokufundisa amaKristu ukuthi iBhayibheli libiza abesimame kanye nabesilisa 
ukuba babelane ngegunya ngokulinganayo ekukhonzeni kanye nasekuholeni 
emakhaya, emabandleni kanye nasemhlabeni. 

Amagugu Awumnyombo

1.	 IMibhalo eNgcwele iyona esiholayo okholweni, empilweni kanye 
nasekwenzeni.  

2.	 Ukongamela kwabesilisa akusiyo indlela yeBhayibheli kepha 
kungumphumela wesono. 

3.	 Ukongamela kwabesilisa kungukusebenzisa amandla ngendlela engafanele, 
ukuthatha kwabesimame loku abakunikezwe nguNkulunkulu: isithunzi sabo, 
kanye nenkululeko, ubuholi babo kanti kaningi kuthathwa nezimpilo zabo.  

4.	 Noma iBhayibheli likhombisa isiko lokubusa kwabesilisa, iBhayibheli 
alifundisi ukubusa kwabesilisa ebudlelwaneni obuphakathi kwabantu. 

5.	 Umsebenzi wokuhlenga kaKristu ukhulula bonke abantu 
ekongemalweni ngabesilisa, ubiza abesimame nabesilisa ukwabelana 
ngegunya ngokulingana ekukhonzeni kanye nasekuholeni. 

6.	 Inhloso kaNkulunkulu ngobudlelwane ifaka kuyo ukuthembakala 
emshadweni phakathi kowesilisa nowesimame, ekungaganini kanye 
nokuthobelana emphakathini wamaKristu. 

7.	 Ukuvunyelwa kwabesimame ukusebenzisa izipho zabo kubalulekile 
emsebenzini kaMoya oyiNgcwele kanye nokuqhubekisa ivangeli 
emhlabeni. 

8.	 Abalandeli bakaKristu kumele bamelane nokona kanye nezifundiso 
ezivuna ukongamela kwabesilisa zona ezikhipha inyumbazane zibuye 
zihlukumeze abesimame kanye nabesilisa.  

Ikusasa Esiliphokophele

I-CBE inombono wekusasa lapho onke amakholwa akhululekile ukusebenzisa 
izipho zabo benzela udumo kanye nenjongo kaNkulunkulu, besekwa 
ngokuphelele imiphakathi yabo yamaKristu. 



36  N o k h o  S i l i n g a n i s e n e  |  J A N E T  G E O R G E

(1) Linda Belleville, Two Views on Women in Ministry (Zondervan Publishing House, 
2001; Grand Rapids, MI; James Beek and Craig Blomberg, eds). 142.

(2) Ibid., 148.

(3) Rebecca Merrill Groothuis, Good News for Women (Baker House, 1997; Grand 
Rapids, MI) 43

(4) Gilbert Bilezikian, Beyond Sex Roles (Baker Academic, 2006; Grand Rapids, MI) 
99-100.

(5) John Phelan, All God’s People (Covenant Publications, 2005: Chicago, IL) 51.

(6) Mimi Haddad, “What Language Shall We Use?” (Priscilla Papers, Volume 17, 
Issue 1, Christians for Biblical Equality; Minneapolis, MN).

(7) Richard and Catherine Kroeger, “Why Were There No Women Apostles?” 
(Equity, 1982). 10-12.

(8) David Claydon, “The Context for the Production of the Lausanne Occasional 
Papers,” (Empowering Women and Men to Use their Gifts Together in Advancing the 
Gospel, Lausanne Occasional Paper No. 53; Christians for Biblical Equality, 2005; 
Minneapolis, MN; Alvera Mickelsen, ed.). iv.

(9) Bilezikian, Beyond Sex Roles, 140.

(10) Craig Keener, Two Views on Women in Ministry (Zondervan Publishing House, 
2001; Grand Rapids, MI; James Beck and Craig Blomberg, eds.). 166, 169, 171.

(11) Groothuis, Good News for Women, 215.

Amanothi asekugcineni



N o k h o  S i l i n g a n i s e n e  |  J A N E T  G E O R G E   37

(12) Ibid., 222.

(13) Mimi Haddad, “Paul and Women” , (Empowering Women and Men to Use their 
Gifts Together in Advancing the Gospel, Lausanne Occasional Paper No. 53; Christians 
for Biblical Equality, 2005; Minneapolis, MN; Alvera Mickelsen, ed.). 34.

(14) Keener, Two Views on Women in Ministry, 29.

(15) Gilbert Bilezikian, “I Believe in Male Headship”(Christians for Biblical Equality, 
Free Articles, cbeinternational.org; Minneapolis, MN).

(16) Haddad, “Paul and Women,” 35.

(17) Kevin Giles, “The Subordination of Christ and the Subordination of Women,” 
(Discovering Biblical Equality; InterVarsity Press, 2004; Downers Grove, IL; Ronald 
Pierce and Rebecca Merrill Groothuis, eds.). 337.

(18) Bilezikian, Beyond Sex Roles, 122.

(19) Berkeley and Alvera Mickelsen, “What Does Kephale Mean in the New 
Testament?” (Women, Authority & the Bible; InterVarsity Press, 1986; Downers 
Grove, IL; Alvera Mickelsen, ed.). 97-98.

(20) Philip Barton Payne, “Response,” (Women, Authority & the Bible; InterVarsity 
Press, 1986; Downers Grove, IL; Alvera Mickelsen, ed.). 118.

(21) Groothuis, Good News for Women, 157-158.

(22) J. Lee Grady, Ten Lies the Church Tells Women, (Charisma House, 2000; Lake 
Mary, FL). 177.

(23) Stan Gundry, “From Bobbed Hair, Bossy Wives, and Women Preachers to Woman 
Be Free: My Story” (Priscilla Papers, Volume 19, Issue 2, Christians for Biblical 
Equality; Minneapolis, MN).

(24) The Holy Bible, Today’s New International Version, (Zondervan, 2006; Grand 
Rapids, MI). xi.



38  N o k h o  S i l i n g a n i s e n e  |  J A N E T  G E O R G E



N o k h o  S i l i n g a n i s e n e  |  J A N E T  G E O R G E   39



40  N o k h o  S i l i n g a n i s e n e  |  J A N E T  G E O R G E






	Blank Page
	Blank Page

